
Minuti tal-Laqgħa Nru 474 li nżammet nhar l-Erbgha, 2 ta’ Awwissu 2017 fl-4.30pm fl-
Uffiċċju Amministrattiv tal-Kunsill Lokali Ta’ Kerċem. 
 
Preżenti: Mario Azzopardi  Sindku 
  Paul Mizzi   Viċi Sindku  

David Mizzi   Kunsillier 
Frankie Attard  Kunsillier 
Joseph Grech  Kunsillier 

 
Marianne Sagona  Segretarju Eżekuttiv 

 
Assenti: Alfred Stellini   Chairperson Kumitat Amministrattiv  
Assenti b’Apologija:   Sarah Xiberras  Ambaxxatur Lokali 
 
 

1. Talba:  Is-Sindku qal it-talba u ta bidu għal-laqgħa.   

2. Mill-minuti:  Is-Sur David Mizzi staqsa dwar il-kwistjoni li kienet inqalghet dwar 

Triq is-Santwarju Puniku wara li s-Sur Mario Fenech baghat l-ittra bl-Avukat.  

Is-Sindku wiegeb illi l-Perit John Saliba tana struzzjonijiet biex jinqalghu ir-

rampi kif fil-fatt diga’ sar.   

 

3. Approvazzjoni tal-Minuti: Inqraw il-minuti tal-laqgha precedenti u gew 

approvati u ffirmati mis-Sindku u mis-Segretarju Ezekuttiv.  

 
4. Korrispondenza: 

4.1 Ic-Cirkularijiet kollha ghaddew permezz tal-posta elettronika. 

4.2 Email minn Eko Ghawdex fejn talbu biex nipprovdu post ghal bicycle 

stands.  Fil-fatt dawn diga’ twahhlu. 

4.3 Email dwar xi spezzjonijiet li qed isiru minn naha tad-DLG.  Il-Kunsill 

ingibditlu l-attenzjoni dwar il-gazebo ta’ fejn Gnien Censu Sciberras li 

kienet imtaqqba, dwar tabelli li m’ghadhomx tajbin u dwar is-safety mats 

tal-Playing Field fil-Kumpless Sportiv.  Is-Sindku qal li x-xoghol fuq il-

gazebo ilu li mbeda kif ukoll gew ordnati t-tabelli u mistennija li jigu 

mibdula fil-jiem li gejjin. Dwar is-safety mats, gie deciz li ma jinbidlux 

peress li hemm progett li ser isir minn naha tal-Ministeru ghal Ghawdex 

u ghalhekk ser jinqala kollox.  

4.4 Email dwar il-European Week for Waste Reduction.  Ser naraw it-tema 

ta’ din is-sena u nippruvaw norganizzaw imqar gurnata dwar din it-tema. 

4.5 Email dwar talba li kienet saret mill-KL lis-CMU sabiex issir il-bankina ta’ 

Victor Formosa ta’ Triq il-Bies.  Ir-risposta li stawna kienet illi l-bankina 

ghadha fi stat tajjeb u ghalhekk mhux ser tinqala’. 

4.6 Email dwar id-drafting tat-tender ta’ l-istreet lighting li qed jigi ppreparat 

mill-Inginier Mario Galea u li ser ikunu qed jidhlu ghalih kwazi l-Kunsilli 

Lokali kollha ta’ Ghawdex biex b’hekk ikun hawn kuntrattur wiehed fuq 

Ghawdex. 

4.7 Email minghand ir-Regjun t’Ghawdex dwar Inizjattiva Finanzjarja ghal 

xogholijiet bit-tarmak.  Din l-iskema harget minn naha tal-DLG fejn id-

DLG ta Eur100,000 lil kull Regjun sabiex iqassam bejn il-Kunsilli kollha 

li jaqghu tahtu.  Is-Sindku spjega illi fl-ahhar laqgha tar-Regjun tkellmu li 

s-somma ghandha tinqasam bejn il-Kunsilli Lokali b’ammonti ndaqs 

pero’ meta rcevejna l-email, il-KL Ta’ Kercem inghata biss Eur4,500. 

Fuq din id-decizjoni, is-Sindku qal li mill-ewwel ghamel l-oggezzjoni 

tieghu  kemm mas-Segretarju kif ukoll mal-President fejn sostna li tali 

skemi ghandhom jinhadmu fuq il-kobor tal-lokalita` aktar milli fuq il-

popolazzjoni. Ghaldaqstant huwa sahaq li ghandha tigi riveduta din id-

decizjoni ghax m`huwiex gust li Ta` Kercem jiehu inqas minn irhula ferm 

izghar.  Il-membri tal-Kunsill kollha qablu ma’ dan. Ghalhekk, diga giet 

ipprezentata din l-oggezzjoni dwar kif inqasmu l-fondi.  Is-Sindku sostna 

li ser jerga` jqajjem dan l-ilment tieghu illejla stess waqt laqgha tar-

Regjun. 

4.8 Email minghand is-Sur Marvik Borg dwar il-problema ta’ hamiem li 

tezisti fi Triq l-Orkestra tad-Dudi f’Santa Lucija.  Is-Sindku spjega li diga’ 

ghamilna l-culling u nistghu nergghu naghmlu l-culling pero’ l-problema 

mhix ser tissolva.  Waqt id-diskussjoni ssemmew diversi modi kif jista’ 

jitnaqqas it-tkattir tal-hamiem pero’ gie deciz li naraw x’jista’ jsir 

legalment u naghmlu dak kollu possibli li nistghu naghmlu bhala Kunsill 

biex nevitaw kull inkonvinjent lir-residenti koncernati. 

4.9 Korrispondenza dwar l-applikazzjoni li saret minn Saviour Spiteri mal-

Planning Authority sabiex tinbena kamra tan-nar gewwa Ta’ Kercem.  Il-

Kunsill gabar petizzjoni u n-nies urew bis-sahha l-oggezzjoni taghom 

peress li s’issa ngabru madwar 1,170 firma.  Dawn ser jintbghatu l-

Planning Authority flimkien ma’ l-oggezzjoni li ser tintbaghat f’isem il-

Kunsill. 

   

5. Open Skips  

 

Is-Sindku spjega illli l-gimgha l-ohra saret il-laqgha mad-Direttur dwar il-

qaghda finanzjarja tal-Kunsill Lokali.  Huwa fakkar illi l-Kunsill kollu kien 

mistieden ghal din il-laqgha u l-Kunsillier David Mizzi kien prezenti ghaliha.  Id-

Direttur innota illi s-sitwazzjoni tal-Kunsill Lokali taghna ma tistax titranga wisq 

minhabba li dak li qed isir huwa dak li jrid isir ta’ bilfors.  Gie nnutat illi progetti 

kapitali mhux qed isiru u giet evalwata s-sitwazzjoni finanzjarja kollha permezz 

tal-financial statements.  Pero’, id-Direttur rega’ sahaq illi l-open skips huma ta’ 

piz finanzjarju kbir ghal-Kunsill u dan ghaliex hemm alternattivi ohra.  Il-Kunsill 

iddiskuta l-materja ta’ l-open skips u hareg illi qed tingibed l-attenzjoni illi qed 

jarmu ukoll nies minn barra r-rahal.  Is-Sur Joseph Grech qal li hemm bzonn li 

tittiehed decizjoni dwar x’ser isir mill-open skips u s-Sur Paul Mizzi qabel 

mieghu.  Is-Sur David Mizzi issuggerixxa illi nistghu jew naghtu s-servizz darba 

fix-xahar jew inkella naqbdu u naqtghu is-servizz wara li nkunu avzajna l-

pubbliku.  Is-Sindku u l-Vici Sindku qablu li l-ahjar mod ikun illi tinghata data 

meta ser jinqata’.  Is-Sur Frankie Attard staqsa kif jahsiba l-Kumitat 

Amministrattiv dwar din il-materja u s-Sindku u s-Segretarju Ezekuttiv 

infurmawh illi l-Kumitat kien ha decizjoni illi jekk il-Kunsill jaqta’ s-servizz, is-

servizz ghandu jinqata’ ghall-Kumitat Amministrattiv ukoll.  Is-Sur Attard sostna 

illi hu dejjem oggezzjona illi l-open skips jinqatghu izda jekk id-Direttur u l-

Kumitat Amministrattiv qed jaqblu illi jinqata’ s-servizz, huwa m’ghandux triq 

ohra illi jkollu jaqbel ukoll.  Is-Sur David Mizzi qal li fl-opinjoni tieghu, huma 

bhala Kunsilliera ghandhom din il-pozizzjoni sabiex jaghmlu l-gid fir-rahal u 

allura, jekk il-Kunsill qieghed f’pozizzjoni finanzjarja hazina ghandhom jaraw illi 

jsibu rimedju ghal din il-qaghda u ghalhekk ghandhom ir-responsabbilta’ li 

jaraw kif ser jigu ffrankati l-flus.  Is-Sindku fakkar illi hadd mill-membri tal-

Kunsill ma xtaq li jnehhi dan is-servizz, izda la qed naffaccjaw hafna problemi 

ghandna niehdu azzjoni.  Fl-ahhar tad-diskussjoni, is-Sindku, il-Vici Sindku, u 

l-Kunsilliera David Mizzi u Joseph Grech qablu li nsibu data meta ghandu 

jinqata’ s-servizz.  Il-Kunsillier Frankie Attard iddikjara illi mhux ha jmur kontra 

l-qbil ta’ l-erba’ Kunsilliera l-ohra.  Gie deciz illi s-servizz jinghata sa l-ahhar 

Sibt ta’ Settembru u jsiru flyers sabiex ninfurmaw lin-nies u ssir tabella fil-post 

ta’ l-open skips.  

 

6 Harga Edukattiva ghat-tfal 

 

Is-Sindku ssuggerixxa illi ssir harga edukattiva ghat-tfal xi darba f’Settembru.  

Hadd ma sab oggezzjoni ghal dan.  Sar qbil li nehduhom l-Esplora fost xi 

postijiet ohra. 

 

7 Festa 2017 

 

Is-Sur David Mizzi gibed l-attenzjoni illi tal-gabbani hallew xi boroz suwed 

warajhom izda dawn ingabru l-ghada.  Huwa zied jghid illi saret laqgha 

generali mill-Kumitat tal-Festa u l-NGOs kollha tar-rahal qed joggezzjoniaw illi 

l-gabbani jkunu fid-dawra tal-purcissjoni.  Huma qed jissuggerixxu illi jkunu fi 

Triq l-Indipendenza.  Is-Sur Paul Mizzi gibed l-attenzjoni illi dak li ghandu l-

gabbana tas-silg ghalaq it-triq ukoll u izda jekk jigi deciz li jmorru fi Triq l-

Indipendenza, hu jmur maghhom ukoll.  Is-Sindku talab lil David Mizzi sabiex 



Minuti tas-Seba’ Amministrazzjoni tal-Kunsill Lokali Ta’ Kerċem 

IFFIRMATA  IFFIRMATA 

 

Mario Azzopardi                        Marianne Sagona  

Sindku  Segretarju Eżekuttiv 

jinforma lilt al-Kumitat tal-Festa sabiex jaghmlu talba formali lill-Kunsill biex 

b’hekk imbaghad tittiehed decizjoni fil-Kunsill.  Huwa zied jghid illi mportanti li 

naraw ukoll il-konsegwenzi kollha li jista’ jkun hemm ghax jistghu tal-gabbani 

jiftehmu li ma jkunux iridu jarmaw.   

 

8 Materji Ohra 

 

8.1 Dwar il-haddiema tal-Community Workers Scheme, staqsejna lill-OHSA 

dwar xi lbies protettiv ezatt ghandhom jilbsu u dawn irrispondew illi jrid isir 

ezercizzju minn persuna kwalifikata sabiex jaraw il-kundizzjonijiet ta’ xoghol li 

qeghdin fih sabiex tkun tista’ tghidilna x’ghandhom ikunu lebsin ezatt.  Ser 

naraw li jkunu kif suppost. 

8.2 Saret talba minn Anna Cassar sabiex issir mera ohra fi Triq l-Avukat A 

Calleja faccata ta’ Sqaq Xirfi sabiex tkun tista’ tara min hu gej int u hiereg.  

Hadd ma sab oggezzjoni.  

8.3 Is-Sur Joseph Borg ghamel suggeriment illi tizdied gabra tal-borza s-

sewda nhar ta’ Sibt ghas-sajf biss.  Il-Kunsill iddecieda li tizdied din il-gabra 

anke minhabba l-fatt illi jidher li kull rahal qed izid il-gurnata tas-Sibt.  Gie deciz 

illli nziduha sa l-ahhar Sibt ta’ Settembru. 

8.4 Is-Sinjura Angelique Tabone ta’ Triq Sarg qed titlob li ssir il-bankina u 

jsir fanal fejn il-post taghha.  Is-Sindku qal li c-Chairperson ghandu bzonn 

bozza gewwa Santa Lucija u ghalhekk nistghu innehhu l-bozza li hemm fejn ta’ 

Tabone u jehodha f’Santa Lucija, u l-Kumitat Amministrattiv jixtri fanal ghal 

Triq Sarg.  Sar qbil li jsir hekk. 

8.5 Saret talba mis-Sur Nenu Vella li ghandu r-raba’ fi Triq Wied il-Lunzjata.  

Peress li sar xi qsim f’dan l-istess raba’, ghandu bzonn li ssir fetha u passagg li 

jaqsam il-wied.  Sar qbil li napplikaw ghalihom.  

8.6 Is-Sur David Mizzi talab li ssir tabella quddiem il-post tieghu sabiex ma 

jintefghax zibel fl-ghalqa.  Dan peress li kulhadd qed imur jarmi f’dan l-istess 

post u dejjem qed jizdied.  Hadd ma sab oggezzjoni. 

 

9 Approvazzjoni tal-pagamenti 

Gew approvati l-pagamenti li kien hemm pendenti.   
 
Il-laqgha spiccat fis-6.05pm u giet aggornata ghall-21 ta’ Awwissu 2017 fil-4.30pm. 

 

    

 

 


